
BOSNA I HERCEGOVINA 

Konkurencijsko vijeće 

 

БОСНА И ХЕРЦЕГОВИНА 

Конкуренцијски савјет 

 

 

Broj: UP-05-26-4-037-26/25 

Sarajevo,   10.07.2026. godine 

 

  

 

Kоnkurеnciјsko vijeće, na osnovu člana 25. stav (1) tačka e), člana 42. stav (2) Zakona o konkurenciji 

(«Službeni glasnik BiH», br. 48/05, 76/07 i 80/09), člana 122. stav (2) Zakona o upravnom postupku 

(«Službeni glasnik BiH», br. 29/02, 12/04, 88/07, 93/09, 41/13 i 53/16), u postupku pokrenutom po 

Zahtjevu za pojedinačno izuzeće sporazuma od zabrane podnesenog od strane privrednih subjekata 

Philip Morris Product S.A., Quai Jeanrenaud 3, 2000 Neuchatel, Švajcarska i British American Tabacco 

Exports Limited, Globe House, 1 Water Street, London, WC2R 3LA, Ujedinjeno Kraljevstvo, koji je u 

njihovo ime podnijela advokatica Minela Šehović, Trg djece Sarajeva 1/V, ARIA Centar, 71000 

Sarajevo i Obavijesti o odustajanju Zahtjeva za pojedinačno izuzeće sporazuma od zabrane broj: UP-

05-26-4-037-23/25 zaprimljenim dana 09.07.2026. godine, nа 46. (četrdesetšestoj) sјеdnici оdržаnој 

dana 10.07.2026 gоdinе je dоnijelo   

 

 

 

ZAKLJUČAK 

o obustavljanju postupka 

 

 

1. Obustavlja se postupak pokrenut po Zahtjevu za pojedinačno izuzeće sporazuma od zabrane – 

Ugovora (..)**1 koji je 31. jula 2025. godine zaključen između privrednih subjekata Philip Morris 

Product S.A., Švajcarska i British American Tabacco Exports Limited, Ujedinjeno Kraljevstvo, u 

smislu člana 4. stav (3) i člana 5. Zakona o konkurenciji,  radi odustajanja Podnosioca zahtjeva od 

daljeg vođenja postupka. 

 

2. Obavezuju se privredni subjekti Philip Morris Product S.A., Švajcarska i British American Tabacco 

Exports Limited, Ujedinjeno Kraljevstvo, da plate administrativnu taksu na zaključak u iznosu od 

500,00 KM, u korist Budžeta institucija Bosne i Hercegovine. 

 

3. Ovaj Zaključak je konačan i bit će objavljen u ''Službenom glasniku BiH'', službenim glasilima 

entiteta i Brčko Distrikta Bosne i Hercegovine. 

 

 

O b r a z l o ž e nj e 

 

Konkurencijsko vijeće Bosne i Hercegovine (u daljem tekstu: Konkurencijsko vijeće), zaprimilo je dana 

14.10.2025.godine pod brojem: UP-05-26-4-037-1/25, Zahtjev za pojedinačno izuzeće sporazuma od 

zabrane  (u daljem tekstu: Zahtjev ili Zahtjev za pojedinačno izuzeće sporazuma od zabrane) privrednih 

subjekta Philip Morris Product S.A., Quai Jeanrenaud 3, 2000 Neuchatel, Švajcarska (u daljem tekstu: 

Philip Morris Product ili PM) indirektno zavisno društvo u potpunom vlasništvu društva Philip Morris 

International Inc. 677 Washington Blvd, Ste 1100, Stamford, CT 06901, SAD (zajedno sa svojim 

povezanim društvom u daljem tekstu: PMI) i British American Tabacco Exports Limited, Globe House, 

1 Water Street, London, WC2R 3LA, Ujedinjeno Kraljevstvo, (u daljem tekstu: British American 

 
1 podaci predstavljaju poslovnu tajnu  

Tabacco ili BATEL), indirektno zavisno društvo u potpunom vlasništvu društva British American 

Tobacco p.l.c. Globe House, 4 Temple Place; London, WC2R 2PG, Ujedinjeno Kraljevstvo (zajedno sa 

svojim povezani društvima u daljem tekstu: BAT, PM i BATEL u daljem tekstu kao Podnosioci zahtjeva 

ili Strane, a pojedinačno kao Strana) koji je u njihovo ime podnijela advokatica Minela Šehović, Trg 

djece Sarajeva 1/V, ARIA Centar, 71000 Sarajevo.  

Uz Zahtjev su dostavljene punomoći za zastupanje privrednih subjekata Philip Morris Product i British 

American Tabacco, u kojima je navedeno da ih, pored advokatice Minele Šehović, zastupaju advokati 

Nihad Sijerčić, Amina Đugum Brkanić, Lejla Ademović, Jasmin Omerdić, Vedran Hadžimustafić, Igor 

Nikolić i Amar Močević svi sa adresom Trg djece Sarajeva 1/V, ARIA Centar, 71000 Sarajevo.  

(..)**  

Podnosioci zahtjeva su dana 09.07.2026 godine podneskom zaprimljenim pod brojem: UP-05-26-4-037-

23/25 obavijestili Konkurencijsko vijeće da odustaju od Zahtjeva za pojedinačno izuzeće sporazuma, 

(..)**  

Slijedom navedenog, kako se navodi u Obavijesti o odustajanju Zahtjeva za pojedinačno izuzeće 

sporazuma od zabrane, razlozi zbog kojih je podnesen Zahtjev su prestali postojati te Strane više nemaju 

interes za dalje vođenje ovog postupka.  

Budući da je odustanak od Zahtjeva procesna dispozicija stranke, a u konkretnom postupku nisu 

postojele zakonske pretpostavke koje bi opravdale nastavak postupka po službenoj dužnosti, 

Konkurencijsko vijeće nije imalo zakonskog osnova za dalje vođenje postupka.   

U skladu sa članom 122. stav (1) Zakona o upravnom postupku, stranka može odustati od svog zahtjeva 

(cijelog ili dijela) u toku cijelog postupka, a prema stavu (2) istog člana, kada je postupak pokrenut po 

zahtjevu stranke, a stranka odustane od svog zahtjeva, organ koji vodi postupak donijet će zaključak 

kojim se postupak obustavlja. O tome će biti obaviještena suprotna strana ako je ima. 

Takođe, članom 123. stav (1) Zakona o upravnom postupku je određeno da stranka može odustati od 

svog zahtjeva podnošenjem pismene izjave organu koji vodi postupak. 

Konkurencijsko vijeće je na osnovu navedenog odlučilo kao u tački 1. dispozitiva ovoga Zaključka. 

 

Administrativna taksa 

Na ovaj Zaključak Podnosioci zahtjeva, u skladu sa članom 2. Tarfini broj 108. stav (1) tačka b) Odluke 

o visini administrativnih taksi u vezi sa procesnim radnjama pred Konkurencijskim vijećem («Službeni 

glasnik BiH», br. 30/06, 18/11 i 75/18) su obavezni platiti administrativnu taksu u iznosu od 500,00 KM 

u korist Budžeta institucija Bosne i Hercegovine. 

U skladu sa odredbom člana 3. stav 2. tačka b) Odluke o visini administrativnih taksi u vezi s procesnim 

radnjama pred Konkurencijskim vijećem, Podnosioci zahtjeva su prije dostavljanja Zaključka dužni 

Konkurencijskom vijeću dostaviti dokaz o izvršenoj uplati administrativne takse (uplatnicu).  

Ukoliko Podnosioci zahtjeva ne izvrše uplatu administrativne takse, Konkurencijsko vijeće će pokrenuti 

postupak prinudne naplate po proceduri koja je propisana članom 18. Zakona o administrativnim 

taksama Bosne i Hercegovine (''Službeni glasnik BiH'', br. 16/02, 19/02, 43/04, 8/06, 76/06, 76/07 i 

3/10).  

Imajući u vidu navedeno, Konkurencijsko vijeće je odlučilo kao u tački 2. dispozitiva ovog Zaključka. 

Pouka o pravnom lijeku 

Protiv ovog Zaključka nije dopuštena žalba.  

Nezadovoljna stranka može pokrenuti upravni spor pred Sudom Bosne i Hercegovine u roku od 30 dana 

od dana prijema, odnosno objavljivanja ovog Rješenja.             

 

 

 

                                                                                       Predsjednica 

 

                                                 Ninela Salihbašić  

  

 

 

 


